
საქართველოს ოკუპირებული ტერიტორიებიდან დევნილთა, 
შრომის, ჯანმრთელობისა და სოციალური დაცვის მინისტრს
ქალბატონ ეკატერინე ტიკარაძეს


მინისტრის მოადგილის
თამარ გაბუნიას


მოხსენებითი ბარათი

ქალბატონო ეკატერინე,


წარმოგიდგენთ დასამტკიცებლად საქართველოს მთავრობის დადგენილებებისა და შრომის, ჯანმრთელობისა და სოციალური დაცვის მინისტრის ბრძანების პროექტებს:

1. „საყოველთაო ჯანდაცვაზე გადასვლის მიზნით გასატარებელ ზოგიერთ ღონისძიებათა შესახებ“ საქართველოს მთავრობის 2013 წლის 21 თებერვლის №36 დადგენილებაში ცვლილების შეტანის თაობაზე“ საქართველოს მთავრობის დადგენილების პროექტი;

2. „2020 წლის ჯანმრთელობის დაცვის სახელმწიფო პროგრამების დამტკიცების შესახებ“ საქართველოს მთავრობის 2019 წლის 31 დეკემბრის №674 დადგენილებაში ცვლილების შეტანის თაობაზე“  საქართველოს მთავრობის დადგენილების პროექტი;

3.„ჯანმრთელობის დაცვის სახელმწიფო პროგრამების ფარგლებში სტაციონარულ სამედიცინო დაწესებულებებში ინფექციების კონტროლის სისტემის ფუნქციონირების შემოწმების წესის დამტკიცების შესახებ“ საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის ბრძანების პროექტი.

ზემოაღნიშნული პროექტების მომზადება განპირობებულია შემდეგი გარემოებით:
ინფექციის კონტროლის სისტემის გამართული ფუნქციონირება სამედიცინო დაწესებულებაში პაციენტის უსაფრთხოებისა და მომსახურების ხარისხის უზრუნველყოფის ერთ-ერთი მნიშვნელოვანი პირობაა. აღნიშნულმა განსაკუთრებული როლი შეიძინა COVID-19 პანდემიის პირობებში, როცა სამედიცინო დაწესებულებაში ეპიდემიოლოგიური კეთილსაიმედობის პირობების შექმნა წარმოადგენს მთავარ იარაღს კორონავირუსული ინფექციის ნოზოკომიური გავრცელების წინააღმდეგ საბრძოლველად. 
ჯანმრთელობის მსოფლიო ორგანიზაციის ინფექციის კონტროლის სტრატეგიისა და ძირითადი მიმართულების ახალი რეკომენდაციებზე დაფუძნებით სამედიცინო დაწესებულებებს ევალება ეპიდემიოლოგიური კეთილსაიმედობის უზრუნველმყოფი კრიტერიუმების დაკმაყოფილება. ნაკლოვანებები მათი შესრულების თვალსაზრისით დღევანდელ რეალობაში პრობლემას უქმნის არა მხოლოდ ამ კონკრეტული დაწესებულების პაციენტებსა და პერსონალს, არამედ, შეიძლება ქვეყანაში ეპიდსიტუაციის გაუარესების გამომწვევ მიზეზადაც იქცეს.
აღნიშნულის გათვალისწინებით, მომზადდა ცვლილებების პროექტები, რომელიც ითვალისწინებს სტაციონარულ დაწესებულებებში ინფექციების კონტროლის სისტემის ფუნქციონირების შემოწმებას „ჯანმრთელობის დაცვის სახელმწიფო პროგრამების ფარგლებში სტაციონარულ სამედიცინო დაწესებულებებში ინფექციების კონტროლის სისტემის ფუნქციონირების შეფასების ინსტრუმენტით“ და, კრიტერიუმების დაუკმაყოფილებლობის შემთხვევაში, სახელმწიფო პროგრამების მიმწოდებლის სტატუსის შეჩერებას გარკვეული ვადით ინფექციის კონტროლის პირობების დაკმაყოფილებამდე.
სტაციონარულ დაწესებულებებში ინფექციების კონტროლის სისტემის ფუნქციონირების შემოწმება განხორციელდება სსიპ - სამედიცინო და ფარმაცევტული საქმიანობის რეგულირების სააგენტოს მიერ, რომელიც კითხვარებთან ერთად ავსებს შემოწმების აქტს, და უგზავნის სსიპ ჯანმრთელობის ეროვნულსოციალური დაცვის სააგენტოს, რათა განახორციელოს პროგრამის მიმწოდებლის სტატუსის შეჩერების პროცედურები პირობების დაუკმაყოფილებლობის შემთხვევაში.
[bookmark: _GoBack]ინფექციის კონტროლის მონიტორინგის ინსტრუმენტი წარმოდგენილია 2 კითხვარის სახით, რომელთაგან პირველი წარმოადგენს სტაციონარში ინფექციის კონტროლის უზრუნველმყოფ კრიტერიუმებს ზოგადად, მეორე კითხვარი კი სრულად ეძღვნება ითვალისწინებს COVID-19-ზე რეაგირების მზადყოფნის შეფასებას. სახელმწიფო ჯანდაცვითი პროგრამების მიმწოდებლის სტატუსის შეჩერება დან ჩახსნას დაექვემდებარება ისშეეხება იმ დაწესებულებებსი, რომლებიც ვერ დააკმაყოფილებენ პირველი კითხვარის თითოეული თავის (სულ 6 თავი) 1 კრიტერიუმზე მეტს და მეორე კითხვარის (სულ 25 კითხვა) 3 კრიტერიუმზე მეტს.
აღსანიშნავია, რომ ამ შემთხვევაშიინფექციის კონტროლის დადგენილი პირობების დაუკმაყოფილებლობის შემთხვევაში დაწესებულებას ეძლევა 3-თვიანი ვადა აღნიშნული კრიტერიუმების დაკმაყოფილებისთვის, გამოვლენილი ნაკლოვანებების გამოსასწორებლად. ამასთან, იგი ვალდებულია მოთხოვნის შესრულების დამადასტურებელი დოკუმენტაცია მიაწოდოს სააგენტოს. ხოლო, სააგენტო, უზრუნველყოფს დაწესებულებაში ინფექციების კონტროლის სისტემის ფუნქციონირების კუთხით არსებული მდგომარეობის თავიდან შემოწმებას დანართი 1.1.-ის ყველა კრიტერიუმის შეფასებით, დაწესებულების მიმართვიდან არაუგვიანეს 3 თვის ვადაში.  
სამედიცინო დაწესებულებებს ინფექციის კონტროლის ახალი მექანიზმის კრიტერიუმებთან შესაბამისობის უზრუნველსაყოფად მიეცემათ 2 თვე მოსამზადებელი პერიოდი, ამდენად ცვლილებების ძალაში შესვლის თარიღად განისაზღვრა 2020 წლის 1 ნოემბერი. 
ყოველივე ზემოაღნიშნულის გათვალისწინებით, წარმოგიდგენთ ნორმატიული ბრძანებისა და დადგენილებების პროექტებს და გთხოვთ, თქვენს გადაწყვეტილებას. 
თქვენი თანხმობის შემთხვევაში, გთხოვთ დაავალოთ იურიდიულ დეპარტამენტს ბრძანების პროექტის დამტკიცების სამართლებრივი უზრუნველყოფა.
პატივისცემით,
თამარ გაბუნია
